
Annotatsiya: Ushbu maqolada maktabgacha yoshdagi bolalarning 
rivojlanishidagi jarayonlar va bogʻcha yoshidagi bolalarning umumiy 
psixodiagnostikasi haqida kerakli maʼlumotlar berib oʻtilgan. 

Kalit so’zlar: o’yinterapiya, bola shaxsi, muloqot, motiv, oʻyin, layoqat, 
diqqat, xayol, bilish jarayonlari, psixik rivojlanish. 

Ma'lumki 2016- yil 29- dekabrda Oʻzbekiston Respublikasi Prezidentining 
"2017-2021 yillarda maktabgacha taʼlim tizimini yanada takomillashtirish chora-
tadbirlari toʻgʻrisida"gi PQ-2707- sonli qarorining eʼlon qilinishi sohani tubdan 
isloh qilish, maktabgacha ta’lim muassasalari ishini har tomonlama 
takomillashtirish, maktabgacha yoshdagi bolalarga taʼlim-tarbiya berish, koʻnikma 
va malakalarni shakllantirish boʻyicha ishlar olib borilmoqda. Maktabgacha 
yoshdagi bolalarni rivojlantirish boʻyicha ham keng ishlar olib borilmoqda. 

Maktabgacha yoshdagi bolalar shaxsining shakllanishi koʻplab tadqiqotlar 
asosida o’rganilgan. Tadqiqotchilar maktabgacha yoshidagi bolalar shaxsining 
shakllanishiga ko’ra, bu davrni uch bosqichga ajratish mumkinligini ta'kidlashadi: 

birinchi davr- bu 3-4 yosh oraligʻida boʻlib, bola emotsional jihatdan oʻz-
oʻzini boshqarishning mustahkamlanishi bilan bog'liqdir; 

ikkinchi davr-bu 4-5 yoshni tashkil qilib axloqiy oʻz-oʻzini boshqarish; 
uchinchi davr esa bu 6-7 yoshni tashkil etib, shaxsiy ishchanlik va 

tadbirkorlik xususiyatining shakllanishi bilan xarakterlanadi. 
Maktabgacha davrda axloqiy tushunchalar borgan sari qat'iylasha boradi. 

Axloqiy tushunchalar manbai sifatida, ularning ta'lim-tarbiyasi bilan 
shugʻullanayotgan kattalar, shuningdek, tengdoshlari ham boʻlishi mumkin.  
Axloqiy tajribalar asosan muloqot, kuzatish, taqlid qilish jarayonida, shuningdek, 
kattalarning ayniqsa, onalarning maqtovi va tanqidlari ta'sirida oʻtadi va 
mustahkamlanadi. 

Maktabgacha yoshidagi bolalarda muloqotning yangi motivlari yuzaga 
keladi. Bu shaxsiy va ishbilarmonlik motivlaridir. Shaxsiy muloqot motivlari- bu 
bolani tashvishga solayotgan ichki muammolari bilan bogʻliq motivlaridir. Bu 
motivlarga asta-sekinlik bilan bilim, koʻnikma va malakalarni egallash bilan 
bog'liq bo'lgan oʻqish motivlari qo'shiladi. 

Maktabgacha ta’lim tashkilotidagi tarbiyachi bolalarning psixik rivojlanish 
qonuniyatlarini yaxshi bilishi bilan bir qatorda psixodiagnostik uslublarini 

oʻtkazishni ham bilishi zarur. Tarbiyachining vazifasi bu- omillarni toʻgʻri 
aniqlash, keyinchalik bola bilan individual ish olib borib, ko’rsatilgan 
xususiyatlarni yo'qotishdan iborat. 

Maktabgacha yosh davri bolalari uchun kattalar beradigan baho juda muhim. 
Bolalar birinchi navbatda ma'naviy axloq me’yor va qoidalarini, oʻz 
majburiyatlariga munosabat, kun tartibiga rioya etish, hayvon va narsalar bilan 
muomala qilish me’yorini egallaydilar. Bunday meʼyorlarni egallash bu yoshdagi 
bolalar uchun qiyin hisoblanib, ularni yaxshi o'zlashtirishi uchun syujetli- rolli 
o'yinlar yordam berishi mumkin. Maktabgacha yoshining oxirlariga kelib, 
ko'pchilik bolalarda aniq bir axloqiy qarashlar tarkib topadi, shuningdek, 
odamlarga munosabat bilan bogʻliq boʻlgan shaxsiy sifatlar jumladan: kishilarga 
nisbatan diqqat-e'tiborli,  
mehribon boʻlish xususiyati ham shakllanadi.Katta yoshdagi bolalar koʻp hollarda 
oʻz xatti-harakatlari sabablarini tushuntirib bera oladilar. 

Oʻz-oʻzini anglash layoqati katta bogʻcha yoshidan rivojlanib, avval u 
qanday bo'lganini va kelajakda qanday bo'lishini fikrlab ko'rishiga harakat qiladi. 
Bu esa bolalar beradigan " Men kichkina paytimda qanday boʻlgan edim?", " Men 
katta bo'lganimda qanday boʻlaman?" singari savollarida koʻrinadi. 

Kichik va oʻrta maktabgacha yoshida bola xarakterining shakllanishi davom 
etadi. U asosan, bolalarning kattalar xarakterini kuzatishlari asosida tarkib topadi. 
Maktabgacha yosh bolalarning xayoli, asosan, ularning turli-tuman oʻyin 
faoliyatlarida oʻsadi. Biroq, shu narsa diqqatga sazovorki, agar maktabgacha 
yoshidagi bolalarda xayol qilish qobiliyati bo'lmaganda edi, ularning xayoli ham 
xilma-xil boʻlmas edi.  

Maktabgacha yoshdagi bolalar xayolining oʻsishiga faol ta'sir qiluvchi 
omillardan yana biri- ertaklardir. Bolalar hayvonlar haqidagi turli ertaklarni 
eshitganlarida shu ertaklardagi obrazlarga nisbatan maʼlum munosabatlari yuzaga 
keladi. 

O'yin terapiyasi - bu terapevtik usul bo'lib, unda o'yin asosiy terapevtik omil 
hisoblanadi. O'yin bolaning tabiiy muloqot vositasi bo'lganligi sababli, o'yin 
terapiyasi ideal uslubdir unda bolalarga o'z his-tuyg'ularini ifoda etish va hissiy 
muammolarini hal qilish imkonini beradi. O’yinterapiyasi bolalаrning psixikasi va 
tanаsining bоshqа jihаtlаri, birinchi navbatdа, uning hissiyligi, mоtorli 
ko'nikmаlаri va shаxslararо mulоqot qobiliyаtlаri rivojlаnishiga yоrdam bеrаdi. 

Xulosa oʻrnida shuni aytish kerakki, maktabgacha yosh bola shaxsining 
rivojlanishi va uning psixodiagnostikasi uchun juda muhim ahamiyatga ega 
boʻlgan davr hisoblanadi. Shu sababli bu davrga alohida e'tibor bilan qarash lozim. 
“Har bir ota-ona, tarbiyachi va o'quvchilar bola shaxsining xususiyatlarini bilish va 

uning ko'ngliga yo'l topa olishi lozim". Bu jarayonda o’yin terapiyasini qo’llash 
samarali yo’l siftida xizmat qiladi. 

